
ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԻ` ՆՎԱԶԱԳՈՒՅՆ ՄԵԾՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ

 
Հիմք ընդունելով «Շահութահարկի մասին» Հայաստանի Հանրապետության օրենքի (այսուհետ` Օրենք) 33-րդ հոդվածի 1.1 մասը` Հայաստանի Հանրապետության կառավարությունը որոշում է.

1. Հաստատել` արտահանման ծրագրերի Հայաստանի Հանրապետության կառավարության հավանության արժանացման կարգը` համաձայն հավելվածի:
2. Սահմանել, որ տվյալ հաշվետու տարվա ընթացքում հարկ վճարողների խմբի կողմից յուրաքանչյուր արտահանման ծրագրի շրջանակներում Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաստանի Հանրապետությունում արտադրված ապրանքների մաքսային արժեքի նվազագույն մեծությունը կազմում է`  75 %:
3. Սույն որոշումն ուժի մեջ է մտնում պաշտոնական հրապարակումը հաջորդող օրվանից:

 
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ
	ՀՈՎԻԿ ԱԲՐԱՄՅԱՆ

	
	 

	 
	Հավելված 

ՀՀ կառավարության 2015 թվականի
N -Ն որոշման


 
Կ Ա Ր Գ
 
ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ 

 
1. Սույն կարգով (այսուհետ` կարգ) կարգավորվում են Հայաստանի Հանրապետությունում արտահանման ծրագրերին Հայաստանի Հանրապետության կառավարության հավանության արժանացման ընթացակարգերը և չափանիշները:

2. Արտահանման ծրագրերի Հայաստանի Հանրապետության կառավարության հավանության արժանացման համար հայտատուն Հայաստանի Հանրապետության կառավարություն է ներկայացնում` 
1) հայտ,

2) արտահանման ծրագիրը, որը համապատասխանում է Օրենքի 33-րդ հոդվածի 1.1 մասով սահմանված չափորոշիչներին և դրա գործողության ժամկետը , 

3) ծրագրում ներգրավված Հայաստանի Հանրապետության ռեզիդենտ հարկ վճարողների խմբի մեջ մտնող հարկ վճարողի ցանկը կամ ռեզիդենտ հարկ վճարողի անվանումը, պետական գրանցման վկայականները (համարը),
4) հայտարարություն` Հայաստանի Հանրապետության ռեզիդենտ հարկ վճարողների խմբի մեջ մտնող հարկ վճարողների կամ ռեզիդենտ հարկ վճարողի կողմից առ այն, որ վերջիններս բավարարում են Օրենքով նախատեսված սահմանափակումներին և միաժամանակ պարտավորվում են պահպանել այդ սահմանափակումները,
5) ապրանքների մատակարարման, ծառայությունների մատուցման կամ աշխատանքների կատարման պայմանագրերի պատճեները (առկայության դեպքում),
6) Հայաստանի Հանրապետության ռեզիդենտ հարկ վճարողների խմբի կողմից հայտը ներկայացնելու դեպքում խմբի անդամ հանդիսացող հայտատուն ներկայացնում է խմբի մյուս անդամների կողմից իրեն տրված լիազորագիրը:
3. Արտահանման ծրագիրը պետք է հաստատվի յուրաքանչյուր տարվա համար:
4. Արտահանման ծրագիրը պետք է ներառի հետևյալ չափորոշիչները`

1) արտահանման ծրագրի ծավալը և քաղաքականությունը,

2) արտահանման շուկաները և հիմնական գործընկերները,

3) արտահանվող ապրանքների և արտադրող կազմակերպությունների շրջանակը, 

4)  աշխատատեղերի քանակը և այլ սոցիալական միջոցառումները:
5. Հաշվետու տարվա ընթացքում հարկ վճարողների խմբի մեջ մտնող հարկ վճարողների՝ Հայաստանի Հանրապետության ռեզիդենտ բանկերում բացված բանկային հաշիվներին արտահանման ծրագրին վերաբերող գործունեությունից մուտքագրված գումարների հաշվարկման համար հիմք է ընդունվում հարկ վճարողի բանկային հաշ​վին արտարժույթի մուտքագրման օրվա համար ՀՀ կենտրոնական բանկի կողմից սահ​ման​ված տվյալ արտարժույթի փոխարժեքը:

6. Հայտատուի կողմից ներկայացված հայտը Հայաստանի Հանրապետության կառավարության աշխատակազմ մուտքագրվելու օրվան հաջորդող 3 աշխատանքային օրվա ընթացքում, Հայաստանի Հանրապետության վարչապետի հանձնարարությամբ, այն ուղարկվում է Հայաստանի Հանրապետության էկոնոմիկայի նախարարություն:

7. Հայաստանի Հանրապետության էկոնոմիկայի նախարարությունը, հանձնարարականը ստանալուց հետո Հայաստանի Հանրապետության կառավարության հանձնարարականում նշված ժամկետում ուսումնասիրում  է ներկայացված ծրագրի համապատասխանությունը սույն կարգի 2-րդ կետով նախատեսված պահանջներին և Հայաստանի Հանրապետության օրենսդրությամբ սահմանված կարգով մշակում և շրջանառության մեջ է դնում Հայաստանի Հանրապետության կառավարության հավանությանը արժանանալու  մասին Հայաստանի Հանրապետության կառավարության որոշման նախագիծը և սահմանված կարգով ներկայացնում Հայաստանի Հանրապետության կառավարություն:

8. Եթե հայտատուի կողմից ներկայացված փաստաթղթերի ցանկն ամբողջական չէ, ապա մեկ աշխատանքային օրվա ընթացքում հայտատուից պահանջվում է ներկայացնել չներկայացված փաստաթղթերը:

9. Հայտը մերժվում է, եթե հայտը և կից ներկայացվող փաստաթղթերը թերի են, և հայտատուն չի վերացնում հայտում կամ կից փաստաթղթերում առկա թերությունները կամ չի ներ​կայացնում համալրված փաստաթղթերը:

ՀԻՄՆԱՎՈՐՈՒՄ

«ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԻ` ՆՎԱԶԱԳՈՒՅՆ ՄԵԾՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. ԱՆՀՐԱԺԵՇՏՈՒԹՅՈՒՆԸ

  
1997 թվականի սեպտեմբերի 30-ի «Շահութահարկի մասին» Հայաստանի Հանրապետության օրենքի (այսուհետ` Օրենք) 33-րդ հոդվածի 1.1 մասով սահմանված   դրույթների կատարումն ապահովելու նպատակով:

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

2015 թվականի մարտի 12-ի «Շահութահարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի /ՀՕ-4-Ն/ համաձայն օրենքի 33-րդ հոդվածը լրացվել է նոր` 1.1 մասով`, համաձայն որի Հայաստանի Հանրապետության կառավարության հավանությանն արժանացած արտահանման ծրագիր իրականացնող և այդ ծրագրում ընդգրկված՝ Հայաստանի Հանրապետության ռեզիդենտ հարկ վճարողների խմբի մեջ մտնող հարկ վճարողի կամ ռեզիդենտ հարկ վճարողի (այսուհետ սույն մասում՝ հարկ վճարողների խումբ) շահութահարկի գումարը հարկվող շահույթի նկատմամբ հաշվարկվում է սույն մասով նախատեսված դրույքաչափով, եթե հարկ վճարողների խումբը միաժամանակ բավարարում է հետևյալ բոլոր պայմանները՝
1) հարկ վճարողների խմբում չկան մետաղական օգտակար հանածոների արդյունահանման և (կամ) վերամշակման, թանկարժեք քարերի մշակման և (կամ) իրացման, ոսկերչական իրերի արտադրության և (կամ) իրացման, թանկարժեք մետաղների արտադրության և (կամ) իրացման, ակցիզային հարկով հարկման ենթակա ապրանքների արտադրության և (կամ) իրացման ոլորտներից որևէ մեկում գործունեություն իրականացնող հարկ վճարողներ.

2) հարկ վճարողների խմբի կողմից հաշվետու տարվա ընթացքում Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաստանի Հանրապետությունում արտադրված ապրանքների մաքսային արժեքի, ոչ ռեզիդենտ կազմակերպություններին Հայաստանի Հանրապետության տարածքից դուրս մատուցված ծառայությունների և (կամ) ոչ ռեզիդենտ կազմակերպությունների համար Հայաստանի Հանրապետության տարածքից դուրս կատարված աշխատանքների արժեքի հանրագումարը կազմում է առնվազն 40 մլրդ դրամ: Ընդ որում, արտահանման ծրագրի իրականացման տվյալ հաշվետու տարվա ընթացքում հարկ վճարողների խումբն ապահովում է Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաստանի Հանրապետությունում արտադրված ապրանքների մաքսային արժեքի՝ Հայաստանի Հանրապետության կառավարության կողմից սահմանվող նվազագույն մեծությունը.

3) հաշվետու տարվա ընթացքում հարկ վճարողների խմբի մեջ մտնող հարկ վճարողների՝ Հայաստանի Հանրապետության ռեզիդենտ բանկերում բացված բանկային հաշիվներին արտահանման ծրագրին վերաբերող գործունեությունից հանրագումարային հաշվարկով մուտքագրվել է առնվազն 40 մլրդ դրամին համարժեք արտարժույթ.

4) հարկ վճարողների խմբի մեջ մտնող հարկ վճարողները հաշվետու տարվա ընթացքում չունեն Հայաստանի Հանրապետության տարածքում ապրանքների մատակարարումից, աշխատանքների կատարումից կամ ծառայությունների մատուցումից ստացման ենթակա եկամուտներ:

Սույն մասով նախատեսված բոլոր պայմանները միաժամանակ բավարարող՝ հարկ վճարողների խմբի մեջ մտնող հարկ վճարողի շահութահարկի գումարը հարկվող շահույթի նկատմամբ հաշվարկվում է՝
1) 5 տոկոս դրույքաչափով, եթե հարկ վճարողների խմբի կողմից հաշվետու տարվա ընթացքում Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաստանի Հանրապետությունում արտադրված ապրանքների մաքսային արժեքի, ոչ ռեզիդենտ կազմակերպություններին Հայաստանի Հանրապետության տարածքից դուրս մատուցված ծառայությունների և (կամ) ոչ ռեզիդենտ կազմակերպությունների համար Հայաստանի Հանրապետության տարածքից դուրս կատարված աշխատանքների արժեքի հանրագումարը կազմում է առնվազն 40 մլրդ դրամ.

2) 2 տոկոս դրույքաչափով, եթե հարկ վճարողների խմբի կողմից հաշվետու տարվա ընթացքում Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաստանի Հանրապետությունում արտադրված ապրանքների մաքսային արժեքի, ոչ ռեզիդենտ կազմակերպություններին Հայաստանի Հանրապետության տարածքից դուրս մատուցված ծառայությունների և (կամ) ոչ ռեզիդենտ կազմակերպությունների համար Հայաստանի Հանրապետության տարածքից դուրս կատարված աշխատանքների արժեքի հանրագումարը կազմում է առնվազն 50 մլրդ դրամ:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ

Հարկային ոլորտում արտոնությունների տրամադրում:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Արտահանման ծրագրի չափորոշիչները բավարարելու պարագայում  Հայաստանի Հանրապետության ռեզիդենտ հարկ վճարողների խմբի մեջ մտնող հարկ վճարողի կամ ռեզիդենտ հարկ վճարողի  շահութահարկի գումարը հարկվող շահույթի նկատմամբ արտոնությունների տրամադրում:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՔ

Նախագիծը մշակվել է ՀՀ էկոնոմիկայի նախարարության աշխատակազմի առևտրի և շուկաների կարգավորման վարչության կողմից:

6. ԱԿՆԿԱԼՎՈՂ ԱՐԴՅՈՒՆՔԸ

Շահութահարկի մասով արտոնությունների տրամադրում: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                        
    ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԻ` ՆՎԱԶԱԳՈՒՅՆ ՄԵԾՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1.
Այլ իրավական ակտերում փոփոխությունների և/կամ լրացումների անհրաժեշտությունը.

Չկա

2.
Միջազգային պայմանագրերով ստանձնած պարտավորությունների հետ համապատասխանությունը


---

3.
Այլ տեղեկություններ (եթե այդպիսիք առկա են)


Չկա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ

«ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԻ` ՆՎԱԶԱԳՈՒՅՆ ՄԵԾՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության արտահանման ծրագրերի հավանության արժանացման կարգը հաստատելու և Հայաստանի Հանրապետությունում արտադրված ապրանքների մաքսային արժեքի` նվազագույն մեծությունը սահմանելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ

ԱՄՓՈՓԱԹԵՐԹ

«ԱՐՏԱՀԱՆՄԱՆ ԾՐԱԳՐԵՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՀԱՎԱՆՈՒԹՅԱՆ ԱՐԺԱՆԱՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱԴՐՎԱԾ ԱՊՐԱՆՔՆԵՐԻ ՄԱՔՍԱՅԻՆ ԱՐԺԵՔԻ` ՆՎԱԶԱԳՈՒՅՆ ՄԵԾՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

	ՀՀ ֆինանսների նախարարություն

01/3-1/7586-15

31.03.2015թ.
	Ի կատարումն ՀՀ վարչապետի 26.03.2015թ. N 02/23.2/4751-15 հանձնարարականի` կապված «Արտահանման ծրագրերի Հայաստանի Հանրապետության կառավա​րու​թյան հավա​նու​թյան արժանացման կարգը հաստատելու և Հայաստանի Հանրապետու​թյու​նում արտա​դրված ապրանքների մաքսային արժեքի` նվազագույն մեծությունը սահ​մա​նելու մասին» Հայաստանի Հանրապետության կառավարության որոշման նախագծի հետ, հայտ​նում եմ.

1. Որոշման նախագծի 2-րդ կետի համաձայն, Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրա​սիա​կան տնտեսական միության անդամ պետություններ տեղափոխված՝ Հայաստանի Հանրա​պե​տությունում արտադրված ապրանքների մաքսային արժեքի նվազագույն մեծությունը պետք է կազմի 75 տոկոս:
Վերոգրյալի կապակցությամբ հայտնում ենք, որ «Շահու​թահարկի մասին» ՀՀ օրենքի 33-րդ հոդվածի 1.1-ի մասի 2-րդ կետի համաձայն, արտահանման ծրագրի իրականացման տվյալ հաշվետու տարվա ընթացքում հարկ վճարողների խումբն ապահովում է Հայաստանի Հանրապետության տարածքից «Արտահանում» մաքսային ընթացակարգով արտահանված և (կամ) Եվրասիական տնտեսական միության անդամ պետություններ տեղափոխված՝ Հայաս​տանի Հանրապետությունում արտադրված ապրանքների մաքսային արժեքի՝ Հայաս​տանի Հանրապետության կառավարության կողմից սահմանվող նվազագույն մեծու​թյունը: Վեր​ջինս նշանակում է, որ Հայաստանի Հանրապետության կառավարության որոշ​մամբ հաս​տատվող՝ Հայաստանի Հանրապետությունում արտադրված ապրանքների մաք​սային արժեքի նվազագույն մեծությունը պետք է վերաբերի յուրաքանչյուր տարվան: 

Կարծում ենք, որ այս դեպքում քննարկման առարկա է`

1) Հայաստանի Հանրապետության տարածքից «Արտահանում» մաքսային ընթա​ցա​կարգով արտահանված և (կամ) Եվրա​սիա​կան տնտեսական միության անդամ պետու​թյուն​ներ տեղափոխված՝ Հայաստանի Հանրա​պե​տությունում արտադրված ապրանք​ների մաքսային արժեքի նվազագույն մեծությունը (75 տոկոս) պետք է հաշվարկվի «Շահու​թա​հարկի մասին» ՀՀ օրենքով սահմանված 40 կամ 50 մլրդ դրամ շեմի, թե հարկ վճարող​ների խմբի կողմից իրականացված արտահանման փաստացի ծավալների նկատ​մամբ: Մեր կարծիքով այն պետք է վերաբերի հարկ վճարողների խմբի կողմից ներկայացվող յուրաքանչյուր արտահանման ծրագրի փաստացի ամբողջ արժեքի 75 տոկոսին, այլ ոչ թե «Շահու​թա​հարկի մասին» ՀՀ օրենքով սահմանված 40 կամ 50 մլրդ դրամ շեմին:

2)  Հայաստանի Հանրապետության տարածքից «Արտահանում» մաքսային ընթա​ցա​կար​գով արտահանված և (կամ) Եվրա​սիա​կան տնտեսական միության անդամ պետու​թյուն​ներ տեղափոխված՝ Հայաստանի Հանրա​պե​տությունում արտադրված ապրանք​ների մաքսային արժեքի նվազագույն մեծությունը` 75 տոկոս, պետք է կիրառվի հարկ վճա​րող​ների խմբի կողմից ներկայացվող բոլոր արտահանման ծրագրերի նկատմամբ, թե յուրաքանչյուր ծրագրի համար կարող է կիրառվել նվազագույն մեծության այլ սահմանաչափ: Մի կողմից այն հավասար մոտեցում է սահմանում բոլոր հարկ վճարողների խմբի կողմից ներկայացվող արտահանման ծրագրերի նկատմամբ, մյուս կողմից` ծրագրի առանձնահատկություններից ելնելով` կարծում ենք կարող է կիրառվել նվազագույն մեծության այլ դրույքաչափ:

2. Քննարկման ներկայացված նախագծով և դրանով հաստատվող կարգով հստա​կեց​ված չէ, թե քանի տարով է հաստատվելու արտահանման ծրագիրը: Այդ կապակցու​թյամբ, հաշվի առնելով այն հանգամանքը, որ «Շահութահարկի մասին» ՀՀ օրենքի 33-րդ հոդ​վածի 1.1-ի մասով սահմանված սահմանափակումները նախատեսված են տարեկան կտրված​քով, գտնում ենք, որ առավել նպատակահարմար է, որպեսզի արտա​հան​ման ծրագրերը նույնպես հաստատվեն յուրաքանչյուր տարվա համար:

3. Պարզ չէ, թե տնտեսավարող սուբյեկտների կողմից ինչպես են հավաստվելու «Շահու​թահարկի մասին» ՀՀ օրենքի 33-րդ հոդվածի 1.1-ի մասով սահմանված սահմա​նա​փա​կում​​ները: Այդ կապակցությամբ, գտնում ենք, որ անհրաժեշտ է սահմանել հայտա​րա​րու​թյան ներկայացման ընթացակարգ, որով հարկ վճարողների խմբի բոլոր անդամները կհայ​տա​​​րարեն, որ բավարարում են օրենքով նախատեսված սահմանափակումներին և միա​ժա​մա​նակ, կհավաստեն, որ պարտավորվում են պահպանել այդ սահմա​նա​փա​կում​ները:

Միաժամանակ, գտնում ենք, որ անհրաժեշտ է նախագծով սահմանել ապրանքների մատա​​կա​րարման, ծառայությունների մատուցման կամ աշխատանքների կատարման պայ​մա​​նագրերի ներկայացման պահանջ, ինչի միջոցով հնարավոր կլինի գնահատել արտա​հան​ման ծրագրի իրատեսական լինելը:

4. Առաջարկում ենք նախագծով հստակեցնել, թե հարկ վճարողների խմբի որ անդամն է հանդիսանում հայտատու:

5. Նախագծով հաստատվող կարգի 2-րդ կետի 3-րդ ենթակետով առաջարկվում է սահմանել, որ հայտատուն ՀՀ կառավարություն է ներկայացնում ծրագրում ներգրավված ՀՀ ռեզիդենտ հարկ վճարողների խմբի մեջ մտնող հարկ վճարողների ցանկը կամ ռեզի​դենտ հարկ վճարողների անվանումը, պետական գրանցման վկայականները:

Վերոգրյալի կապակցությամբ առաջարկում ենք սահմանել, որ հայտատուի կողմից հարկ վճարողների ցանկը ներկայացվում է ՀՎՀՀ-ներով:
6. Նախագծով հաստատվող կարգի 3-րդ կետի 4-րդ ենթակետով սահմանված է, որ հարկ վճարողների խմբի կողմից ներկայացվող արտահանման ծրագիրը պետք է ներառի նաև «աշխատեղերի քանակ և այլ սոցիալական միջոցառումներ» չափորոշիչը:


Վերոգրյալի կապակցությամբ, առաջարկում ենք նախագծով սահմանել նվազագույն աշխատատեղերի քանակ, որի բավարարման դեպքում նոր միայն հարկ վճարողների խմբի կողմից ներկայացվող արտահանման ծրագիրը կարժանանա ՀՀ կառավարության հավա​նությանը:  

7. «Շահութահարկի մասին» ՀՀ օրենքի 33-րդ հոդվածի 1.1-ի մասի համաձայն, հաշ​վետու տարվա ընթացքում հարկ վճարողների խմբի մեջ մտնող հարկ վճարողների՝ Հայաս​տանի Հանրապետության ռեզիդենտ բանկերում բացված բանկային հաշիվներին արտա​հան​ման ծրագրին վերաբերող գործունեությունից հանրագումարային հաշվարկով պետք է մուտքագրվի առնվազն 40 կամ 50 մլրդ դրամին համարժեք արտարժույթ: 


Այդ կապակցությամբ, կարծում ենք, որ անհրաժեշտ է նախագծով հստակեցնել, որ վերոնշյալ շեմերի հաշվարկման համար հիմք է ընդունվում հարկ վճարողի բանկային հաշ​վին արտարժույթի մուտքագրման օրվա համար ՀՀ կենտրոնական բանկի կողմից սահ​ման​ված տվյալ արտարժույթի փոխարժեքը:

8. Նախագծով հստակեցված չեն մինչև կարգի ուժի մեջ մտնելը՝ 2015 թվականի ընթաց​քում խմբի մեջ մտնող հարկ վճարողների բանկային հաշիվներ մուտքագրված արտար​ժույթի և կատարված արտահանումների ծավալների օրենքի կիրառության իմաստով հաշվի առնելու հարցերը: 


	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Չի ընդունվել:

Ընդունվել է:

Չի ընդունվել:
	Որոշման նախագծի 2-րդ կետում կատարվել է համապատասխան փոփոխություն:
Որոշմամբ հաստատված կարգը լրացվել է նոր 3-րդ կետով:

Որոշմամբ հաստատված կարգի 2-րդ կետը լրացվել է նոր 4) ենթակետով:

Որոշմամբ հաստատված կարգի 2-րդ կետը լրացվել է նոր 5) ենթակետով:

Որոշմամբ հաստատված կարգի 2-րդ կետը լրացվել է նոր 6) ենթակետով:

Պետական ռեգիստրում գրանցման վկայականի համարը բավարար պայման է հայտատուի վերաբերյալ ամբողջական տեղեկատվություն ունենալու համար` ներառյալ ՀՀՎՀ:

Նշված պայմանը հանդիսանում է լրացուցիչ սահմանափակում:

Որոշմամբ հաստատված կարգի լրացվել է նոր 5-րդ կետով:
Գտնում ենք, որ առաջարկը կբերի տարեկան ծրագրի ծավալի փոփոխմանը, ինչը հանդիսանում է  օրենքի առարկա:

	
	ՀՀ արդարադատության նախարարություն

«Արտահանման ծրագրերի Հայաստանի Հանրապետության կառավարության հավանության արժանացման կարգը հաստատելու և Հայաստանի Հանրապետությունում արտադրված ապրանքների մաքսային արժեքի՝ նվազագույն մեծությունը սահմանելու մասին»  Հայաստանի Հանրապետության կառավարության որոշման նախագծի վերաբերյալ

1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:




     2. Նախագիծը չի համապատասխանում  ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝

     1/ նախագծի 3-րդ կետում անհրաժեշտ է «հրապարակման օրվան հաջորդող օրը» բառերը փոխարինել «հրապարակմանը հաջորդող օրվանից» բառերով՝ համաձայն «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի դրույթների:

     2/ Նախագծով հաստատվող կարգի /այսուհետ՝ կարգ/ 2-րդ կետի 3-րդ ենթակետում անհրաժեշտ է «վկայականները» բառից հետո լրացնել «(համարը)» բառը՝ նկատի ունենալով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի պահանջները:

      3/ Նկատի ունենալով ՀՀ քաղաքացիական օրենսգրքի պահանջները՝ կարգի 3-րդ կետի 3-րդ ենթակետում անհրաժեշտ է «ձեռնարկությունների» բառը փոխարինել «կազմակերպությունների» բառով:
      3. Նախագծում իրավական այլ ակտերի նորմերի անհարկի կրկնություններ առկա չեն: 



 4. Նախագծում անհրաժեշտ բոլոր հարցերը կարգավորված չեն: Այսպես՝ նախագծում անհրաժեշտ է նշել, թե որ դեպքերում Հայաստանի Հանրապետության կառավարությունը կարող է մերժել ծրագրին հավանություն տալը:
      5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


      6. Նախագծում առկա են խմբագրման, հստակեցման և լրամշակման կարիք ունեցող դրույթներ: Այսպես՝ 

      1/ նախագծի 5-րդ կետում անհրաժեշտ է «25 աշխատանքային օրվա ընթացքում» բառերը փոխարինել «Հայաստանի Հանրապետության կառավարության հանձնարարականում նշված ժամկետում» բառերով, քանի որ համաձայն նախագծի 4-րդ կետի՝ հայտատուի կողմից ներկայացված հայտը Հայաստանի Հանրապետության կառավարության աշխատակազմ մուտքագրվելու օրվան հաջորդող 3 աշխատանքային օրվա ընթացքում  Հայաստանի Հանրապետության վարչապետի հանձնարարությամբ ուղարկվում է Հայաստանի Հանրապետության էկոնոմիկայի նախարարություն:

    2/ Կարգի 1-ին կետում անհրաժեշտ է «սահմանվում են» բառերը փոխարինել «կարգավորվում են» բառերով, իսկ «ընթացակարգերը և չափանիշները» բառերը՝ «ընթացակարգերի և չափանիշների հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

  7. Օրենսդրական տեխնիկայի կանոնները պահպանված են:

  8. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
            9. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ, 6-րդ և 8-րդ կետերին:
	Ընդունվել է: 

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Որոշման նախագծում կատարվել է համապատասխան փոփոխություն:

Որոշմամբ հաստատված կարգում կատարվել է համապատասխան փոփոխություն:

Որոշմամբ հաստատված կարգում կատարվել է համապատասխան փոփոխություն:

Որոշմամբ հաստատված կարգը լրացվել է նոր` 9-րդ կետով:

Որոշմամբ հաստատված կարգում կատարվել է համապատասխան փոփոխություն:

Որոշմամբ հաստատված կարգում կատարվել է համապատասխան փոփոխություն:

Որոշման նախագիծը համաձայնեցվել է ՀՀ ֆինանսների նախարարության հետ:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   
     ԷԿՈՆՈՄԻԿԱՅԻ ՆԱԽԱՐԱՐ                                       

  




 ԿԱՐԵՆ ՃՇՄԱՐԻՏՅԱՆ


